
Il-Kumitat iltaqa' fil-Palazz, il-Belt Valletta, fis-7:07 p.m.

Talba

MINUTI

Il-Minuti tal-Laqgħa Nru. 26 li saret fit-30 ta’ Novembru, 2005 ġew konfermati.

  THE CHAIRMAN (Onor. Charles Mangion):  Insellmilkom għal din l-ewwel laqgħa ta’ dan il-Kumitat għal din is-sena u nibda billi nitlob lis-segretarja sabiex taqra l-korrispondenza li għandna.

  SKRIVANA TAL-KUMITAT:  Għandna ittra mingħand is-Sur Charles Deguara, Permanent Secretary fil-Ministeru tal-Ġustizzja u l-Intern indirizzata liċ-chairman tal-Kumitat u tgħid hekk:  

“21st December 2005

Our Ref: MHAE/105/95/III

Chairman

Public Accounts Committee 

House of Representatives

The Palace 

Valletta

Attn: Ms Anna Brincat

Subject:  Land Department: Collection of Revenue Arrears

As requested by the Public Accounts Committee in the 20th Sitting, I attach a document prepared by the Land Department within the Government Property Division, with proposals for the setting up of a Policy to regulate eviction of defaulting tenants from government owned property.

It is to be stated that this report was presented to Cabinet in the form of a Memorandum on the 7th November 2005.

Referred for the Committee’s consideration and approval.

Charles Deguara

Permanent Secretary”

  THE CHAIRMAN:  Peress li l-proposti attached huma ftit jew wisq voluminużi, is-suġġeriment tiegħi huwa li s-segretarja tagħmel kopja ta’ dawn il-proposti, tgħaddihom lill-Membri tal-Kumitat imbagħad meta niġu biex niddiskutu l-Land Department inkunu nistgħu niddiskutu dan ir-rapport.  Il-Kumitat jaqbel li nimxu b’dan il-mod?  Jidher li hawn qbil u għalhekk nistgħu issa ngħaddu għall-aġenda li għandna llum.  

NATIONAL AUDIT REPORT ON RISK MANAGEMENT IN GOVERNMENT DEPARTMENTS –  AN AUDIT APPROACH

  THE CHAIRMAN:  Illum se nixxiftjaw xi ftit l-ordni u se nibdew mit-tieni item li huwa r-rapport dwar ir-risk management fid-dipartimenti tal-gvern.  Nitlob li jersqu fuq il-mejda quddiemna lill-Awditur u lil min irid li jassistih kif ukoll lill-uffiċjali min-naħa ta’ l-Uffiċċju tal-Prim Ministru u tal-Ministeru tal-Finanzi.  

Is-Sur Joseph G Galea, is-Sur Joseph Kenelly u s-Sur Slav. Gauci ħadu posthom madwar il-Mejda.

  THE CHAIRMAN:  Bħala bidu nissuġġerixxi lill-Awditur Ġenerali sabiex jagħti ftit brief ta’ dan ir-rapport bħala nformazzjoni u jgħidilna wkoll għaliex ħass li għandu jagħmel dan ir-rapport għar-rigward tad-dipartimenti tal-gvern.

  IS-SUR JOSEPH G. GALEA (Awditur Ġenerali):  Nirringrazzjak, Mr Chairman.  Bħalma tafu intom il-mandat li għandu l-uffiċċju tiegħi huwa ta’ ċerta mportanza sabiex kemm il-Kamra kollha u kemm dan il-Kumitat b’mod speċjali nżommuhom aġġornati fuq il-kontijiet tal-gvern u anke sabiex kemm nistgħu nservu aktar ta’ pro-active agent sabiex l-affarijiet isiru aħjar milli jkunu qed isiru.

Fil-fehma tiegħi, f’dan ir-rapport - li kkummissjonajtu bin-nies tiegħi pero` taħt il-monitoring kontinwu tas-Sur Kenelly – m’hemm xejn oriġinali imma fih ideat miġburin minn dixxipplini, kemm fil-kompitu ta’ uffiċini ta’ awditjar oħrajn bħalma huma n-National Audit Office ta’ l-Ingilterra, u anke minn pubblikazzjonijiet ta’ ċerta importanza internazzjonali.  

Dan ir-rapport jitkellem dwar kif ir-riżorsi jiġu wżati aktar bil-għaqal; proċeduri ta’ azzjoni jkunu studjati sewwa, ħarsien ta’ l-assi tal-pajjiż, ħarsien ta’ l-ambjent u dehra f’għajnejn il-pubbliku ta’ dik li hija organizzazzjoni.  Fil-preżent, il-prinċipji ta’ tmexxija tajba fid-dinja tan-negozju qed jiġu applikati wkoll fis-servizz pubbliku.  B’danakollu aħna bl-ebda mod ma rridu ngħidu li bħalissa l-gvern m’hu qed jagħmel xejn.  Il-gvern għandu sistema ta’ riskju pero` li qed nissuġġerixxu aħna huwa kif – u s-Sur Kenelly bil-permess ta’ dan il-Kumitat ikun jista’ jagħti background aktar akkademiku dwar kif wasalna għal ċerti konklużjonijiet – għada pitgħada forsi jkun hemm xi ħaġa aktar spjegata u dettaljata li r-risk management legali u finanzjarju li għandu l-pajjiż quddiem għajnejh, ikun hemm focal points f’kull dipartiment biex dawn jiġu managed aħjar.

  THE CHAIRMAN:  Is-Sur Kenelly.

  IS-SUR JOSEPH KENELLY (Konsulent, NAO):  Li xtaqt nibda biex ngħid b’mod ġenerali huwa li dan ir-rapport la huwa textbook u lanqas huwa riżultat ta’ xi survey li sar fuq id-dipartimenti tal-gvern.  Dan ir-rapport qiegħed iħares lejn trend li f’dawn l-aħħar ftit snin bdiet issib ruħha fis-servizz pubbliku, partikolarment f’dak Ingliż.  

Il-bażi ta’ dan huwa dak li jissejjaħ innovation u change management.  Ir-ristrutturar u change management awtomatikament iġibu magħhom il-ħtieġa li wieħed jara kif jimmaniġġja r-riskji tat-tibdil li bilfors ikollu jsir konsegwenza ta’ l-innovazzjonijiet.  U hawnhekk xtaqt ngħid li fl-2001 kienet saret laqgħa bejn il-public accounts committee Ingliż u n-national audit office fejn dawn kienu daħlu fuq dan is-suġġett u kienu qalu hekk:  

“It is necessary that in areas of the public service it was right to be absolutely risk averse.  On the other hand one needed to manage risk properly so as not to have a blame culture but an accountability culture.”.

U din hija l-bażi ta’ dan ir-risk management.  

Punti oħra li ssemmew f’dik l-ewwel laqgħa li kienet saret huma dawn:

“To have an effective public services one recognizes the imperativeness to innovate and accept risk taking place as the price to be paid.”; 

-  jiġifieri once one is innovating awtomatikament riżultat tagħha se jkun hemm ir-riskju -   

“As guardians of the taxpayers’ money we expect to see risks minimized and vanished.  Risk is the price to be paid for improved performance, but performance will only improve if the risks are managed effectively.”.

Dan kien il-konċett kollu li wieħed ibbaża dak l-istudju fuqu.  Meta inti għandek innovazzjoni għaddejja, dik l-innovazzjoni bilfors se tpoġġik fi grounds li se jkun hemm ċerti riskji fihom.  U allura d-deċiżjoni se tkun jekk għandekx tinnova jew le minħabba r-riskji.  One tries to strike a balance bejn ir-riskji u l-mod kif se jiġu mmaniġġjati.  U l-bażi ta’ dan ir-rapport hija kif wieħed jista’ jindirizza din is-sitwazzjoni fl-ambitu ta’ organizzazzjonijiet tal-gvern.  

  THE CHAIRMAN:  Imma l-kunċett ta’ risk management naħseb jippresupponi li l-gvern se jidħol f’sitwazzjoni li jkun subject to be sued for damages, kunċett li hawn Malta għadu ftit lura.  Issa jista’ jkun li teoretikament huwa subject to be sued for damages – imma ħalli ma nidħlux f’dak il-mertu – imma allura inti qed tippresupponi dak it-tibdil leġislattiv.

  IS-SUR JOSEPH KENNELY:  Jien m’iniex bniedem legali, jiġifieri dak l-aspett ma dħaltx fih, pero` ħalli nieħu s-servizz tas-saħħa bħala eżempju u se nħalli barra l-aspett li wieħed jiġi sued.  Nistgħu nieħdu l-każ tal-mod kif qed jiġu miżmuma l-files fid-dipartiment tas-saħħa.  Jista’ jkun li in order of priority ta’ risk management din tiġi ‘l isfel, pero` għall-pazjent individwali huwa fuq nett il-fatt li wieħed jara li l-file tiegħu jiġi miżmum tajjeb.  Jiġifieri m’iniex qed nidħol fl-aspett ta’ li l-gvern jista’ jiġi sued, imma fl-aspett li wieħed jara r-riskji li se jkun hemm, partikolarment riżultat ta’ innovazzjoni, u kif wieħed jista’ jindirizzahom mingħajr ma jinsa l-ħtieġa ta’ l-innovazzjoni.  Din hija r-rabta li hemm bejniethom.  Sintendi wieħed imbagħad jara x’tipi ta’ riskji hemm u aktar importanti minn hekk kif se jimmaniġġjahom.  Jiġifieri l-ewwelnett wieħed ikun aware ta’ dawn ir-riskji - dan l-eżerċizzju fih innifsu joħloq awareness  - jara x’inhuma u kif jista’ jimminimizzahom u jimmaniġġjahom mingħajr ma jieqaf.  Naħseb li dan huwa l-iskop kollu tar-risk management.

  THE CHAIRMAN:  Imma s-service provider sa ċertu punt ikollu riskju.  Allura x’rabta se tagħmel bejn is-service provider u dak li qed jirċievi s-servizz?  Fl-aħħar mill-aħħar l-għan ta’ kull servizz pubbliku huwa li min qed jirċievi dak is-servizz jirċevih tajjeb.   Inti semmejt il-każ taż-żamma tar-records tal-pazjenti.  Jekk jittieħed żball fil-filing tal-pazjenti u qed jaraw kif tittieħed azzjoni abbażi ta’ dak l-iżball, ovvjament il-konsegwenzi jistgħu jkunu …  Għalhekk qed ngħidlek li mar-riskju jrid ikun hemm xi forma ta’ liability għax billi tgħid li r-riskju huwa fuq is-service provider biss u jekk ħa żball kollox jibqa’ kif inhu, iktar inkunu qed nitkellmu fil-vojt milli dwar kif se ntejbu s-servizz.  Jien dan il-kunċett li xtaqt nifhem.

  IS-SUR JOSEPH KENELLY:  Il-ħsieb huwa preċiżament li wieħed jidentifika r-riskju imbagħad jara kif jista’ jimmaniġġjah.

  THE CHAIRMAN:  U jekk wara li jsir dan ir-riżultat ikun li per konsegwenza ta’ azzjoni traskurata jew negliġenti - mhux neċessarjament b’intenzjoni – tkun saret xi ħsara, din il-formola trid twassal sa l-aħħar li jkun hemm liability.  Xi ħadd irid jagħmel tajjeb.  

  IS-SUR JOSEPH KENELLY:  Naħseb li wieħed jista’ jħares lejn il-liability bħala li the extreme case.  Ħalli għall-mument nibqgħu fuq l-eżempju tal-files.  Jekk wieħed jidentifika li dawn il-files ikunu, per eżempju, qegħdin f’kamra mhux imsakkra li  għandu aċċess għaliha kulħadd, jista’ jara li jkun hemm ownership u jkun hemm xi ħadd li jara li din il-kamra tiġi msakkra.  Mela hemmhekk kważi kważi r-riskju ta’ liability lanqas se jibqa’ għax il-problema ġiet indirizzata.

Jista’ mbagħad ikun hemm extreme cases li jwasslu għal liability li mbagħad iridu jiġu ndirizzati forsi b’mod ta’ insurance imma l-bqija normalment bejn the  provider and who is receiving that service qed ikun hemm dik ir-rabta.  Allura r-responsabbilta` li għandu l-provider hi li dak it-tip ta’ servizz qed jingħata mingħajr ma jidħlu spejjeż żejda.  

  THE CHAIRMAN:  Wieħed mir-riskji li jissemma bħala li jiffaċċjaw id-dipartimenti huwa lack of economic growth.  Kif jidħol taħt il-kunċett ta’ risk imbagħad f’dan ir-rigward meta mhux id-dipartiment li jiddetermina l-iżvilupp ekonomiku, sakemm ma jkunux huma li qegħdin jikkontribwixxu lejn dan sa ċertu punt?  

  IS-SUR JOSEPH KENELLY:  Fil-fatt din hija fuq bażi iktar wiesgħa, aktar macro u allura sintendi se jidħlu ċerti trends li wieħed ikun irid jara ġejjin in advance.  Mhux bilfors li wieħed se jaqbadhom imma wieħed jista’ jindirizzaha fuq dak il-livell b’mod ta’ prinċipju.  

  THE CHAIRMAN:  Aktar domandi?  L-Onor. Gatt.

  ONOR. AUSTIN GATT (Ministru għall-Investiment, l-Industrija u Teknoloġija ta’ l-Informazzjoni):  Ir-rapport ma kienx intiż li jidħol fil-cost element tar-risk management.  L-esperjenza li għandi jien fuq risk management hija li meta inti tinxurja kontra xi ħaġa, ħafna drabi tkun iktar expensive l-insurance mir-riżultat.  Quddiemna hawn is-Sur Salvu Gauci u jien ma nistax nimmaġina li l-gvern jibda jgħid li biex jieħu passi kontra risk management kull dipartiment tal-gvern jingħata xi Lm20,000 jew Lm50,000 aktar.

Jiġifieri fl-esperjenza tiegħek, kif tivvaluta l-aspett finanzjarju ta’ risk management serju?

  IS-SUR JOSEPH KENELLY:  Fil-fatt naħseb li kważi kważi r-risposta qiegħda fil-mistoqsija, jiġifieri cost effectiveness.  Ħalli nerġa’ nieħu l-eżempju tal-files.  Jekk biex nipproteġi l-files se jkolli nibni edifiċju sħiħ, forsi ma tkunx cost effective.  Jiġifieri wieħed kull darba jrid jiżen il-cost li se jagħmel biex ikollu dik is-sistema partikolari u s-servizz li se jagħtih.  Fl-aħħar mill-aħħar huwa dejjem bilanċ bejn il-cost u s-servizz u x’se jagħtik bħala riżultat; jekk ir-riżultat li se jagħtik se jkun inqas mill-cost ma naħsibx li jkun cost effective.  Naħseb li dik hija l-bażi ta’ kull applikazzjoni ta’ risk.  Jiġifieri once li wieħed jidentifika r-risk jista’ jgħid li ċertu riskju jista’ jgħaddi mingħajru u jista’ jgħid li meta dan jiġri he has to pay for it.  Imma hemm ċerti riskji li tista’ tindirizzahom kemm fuq bażi ta’ cost u anke fuq bażi ta’ policy.  Jiġifieri the bottom line dejjem ikun li wieħed iqabbel il-kolonna  ta’ l-income mal-kolonna tal-cost.

  ONOR. AUSTIN GATT:  Ma nafx jekk tafx imma tradizzjonalment il-gvern qua public service mhux qua public sector, dejjem ħa l-linja li hu ma jinxurjax għaliex m’għandux għalfejn minħabba li finalment se jħallas hu.  Jiġifieri jekk titlaq minn din it-tip ta’ sitwazzjoni li lanqas ngħidilha policy għax illum saret xi ħaġa kważi given, kif tara li tista’ tikber il-mentalita` ta’ l-evaluation of risk?  Għax at the end of the day jekk il-premessa hija li nirriskja x’nirriskja l-gvern dejjem se jħallas għar-riskju, ma nafx fil-prattika kif imbagħad toħroġ b’policy verament ta’ risk management.

  IS-SUR JOSEPH KENELLY:  Onor. Gatt jien xtaqt inwarrab min-nofs ftit l-insurance għax l-insurance minnha nfisha fiha cost.  Jekk inħarsu ftit madwarna f’din il-kamra naraw li hawn numru ta’ pitturi u huwa ċert li inutli li wieħed jipprova jinxurjahom għaliex l-insurance żgur li ma tkunx tista’ tagħik oħrajn bħalhom.  Mill-banda l-oħra kieku wieħed kellu joqgħod attent u jara li l-pitturi ma jkunux qegħdin f’post umdu biex ma tiġrilhomx ħsara, jew jara kif jista’ jnaqqas l-umdita` fil-post, allura he is mitigating risk.  

Jiġifieri forsi wieħed iktar qed iħares lejha minn dan l-angolu, li mhux kull darba  nħarsu lejn outflow of cash imma jista’ jkun li s-sistema fiha nfisha wieħed jista’ jindirizzaha.  Għalhekk nerġa’ ngħid li at the end wieħed dejjem irid iqabbel, pero` mhux bilfors li s-soluzzjoni tkun l-insurance, anzi  l-insurance kważi kważi is the last resort.  Hemm bżonn li wieħed joħloq sistemi prattiċi fejn jara x’riskju jeżisti u jipprova joħroġ minnu mingħajr ma jkun daħal f’insurance għaliex l-insurance m’hijiex se tagħtik lura tempju jew pittura.  

  THE CHAIRMAN:  Appuntu dan l-eżempju li semmejt inti naħseb jien huwa parti normali mill-funzjoni ta’ min huwa responsabbli.  Ħalli nieħdu eżempju prattiku.  Jekk ikun hemm riskju li xi pitturi se jitgħarrqu jew jinsterqu għax m’hemmx security, l-amministratur irid jantiċipah.  Mela bażikament l-iskop tar-risk management huwa biex itejjeb is-settur pubbliku bħala funzjoni tiegħu, isaħħaħ il-value for money imbagħad jistabbilixxi l-accountability.  Huwa wkoll l-iskop ta’ dan il-Kumitat li jara li s-settur pubbliku jersaq lejn dawn l-għanijiet fid-dawl ukoll tal-konsiderazzjonijiet finanzjarji.  

Sur Kenelly, mill-areas li hemm imsemmija f’paġna 9 bħala riskji, minn fejn wieħed jista’ jibda?

  IS-SUR JOSEPH KENELLY:  Jekk nieħdu point number 2 - failure to innovate naraw li din fiha nfisha hija riskju li diffiċli tara kif se tkejlu.  Per eżempju, jekk nieħdu l-IT naraw li fiha nnfisha din għandha ċerti riskji magħha, pero` fl-istess ħin wieħed irid kontinwament jinnova fiha.  Kull meta qed tagħmel upgrading għandek ir-riskju inherent mat-teknoloġija, pero` if you fail to innovate se ssib il-kompetizzjoni f’forom differenti li lilek se tpoġġik f’dak ir-riskju.  

  THE CHAIRMAN:  Sur Galea, allura meta qegħdin naraw l-importanza ta’ dan l-element jew dan il-concept li għalija huwa relattivament ġdid - ma tantx għandi in depth knowledge tas-servizz pubbliku - kif tissuġġerixxi a way forward ħalli jintlaħqu dawn l-għanijiet?

  IS-SUR JOSEPH G. GALEA:  Jiena nara li l-ewwel pass għandu jkun l-awareness tan-neċessita` li l-gvern, kemm minħabba finanzi u kemm minħabba reputazzjoni, ikun ippreparat għar-riskji li jeżistu.  Per eżempju, f’każ ta’ traġedja fil-pajjiż, f’każijiet fejn hemm flus li jistgħu jinsterqu, stores li jistgħu jkunu suġġetti għall-ħsara jew f’daqqa waħda tonqos it-talba għalihom, x’inhi tagħmel l-istess organisation biex dawn tkun tista’ tiffaċċjahom u b’hekk il-gvern ma jkunx espost għal ċerta kritika mill-istess ċittadin li jgħid li l-gvern kellu jkun ippreparat u ma kienx?  

Hemm ħafna x’jista’ jsir u ma naħsibx li hemm one and whole model, pero` l-importanti huwa li jiġi aċċettat il-bżonn li l-gvern ikun ippreparat għar-riskji.  Issa liema huma r-riskji?  Hawnhekk għandna lista minnhom - li ma naħsibx li hija comprehensive – fejn qed insemmu financial risk, project risk, reputation risk, compliance risk, stategic risk, operational risk, risk arising from pilot projects u opportunity risk.   Hemm lista minnhom pero` mbagħad kull dipartiment inherently għandu hu stess ġo fih ċerti areas li jistgħu jikkaġunawlu kawżi finanzjarji jew ta’ reputazzjoni.  Għalhekk wieħed mis-suġġerimenti li wieħed jista’ jipproponi huwa li jsir studju bl-ogħla istituzzjonijiet ta’ Malta, li huma l-Ministeru tal-Finanzi u l-Uffiċċju tal-Prim Ministru, għax huma the drivers għall-bidla u għall-indikazzjonijiet x’għandu jsir.

U rrid ngħid li r-riskju li qed insemmu m’huwiex biss għall-gvern ċentrali imma anke għall-gvernijiet lokali.  Mingħalija, pero` I stand to be corrected, fil-passat  kien hemm każ fejn xufier ta’ karozza jew ta’ mutur kellu inċident u fittex – m’iniex ċert minn dan – lil-local council għad-danni li sofra.  Ma nafx jekk kienx ġie awarded xi kumpens pero` that was what triggered the idea li l-gvern hawnhekk qiegħed skopert.  Għaliex meta fil-business community hemm il-business continuity plans li huma contingency plans, naħseb li wasalna fi stadju hawn Malta li min-naħa tiegħi nirrikkmanda lill-gvern jekk m’hemmx ikkodifikat dawn l-affarijiet għaliex kif għedt fil-bidu, il-gvern mingħajr m’hemm l-ebda textbook jaħseb għar-riskji, pero` m’humiex daqshekk formalizzati.  

  THE CHAIRMAN:  F’paġna 11 hemm l-isteps ta’ kif ir-risk management jista’ jiġi attwat.  Minn dawk l-isteps li hemm indikati jistgħu d-dipartimenti tal-gvern jaddottaw xi miżuri?  Forsi s-Sur Gauci mill-Ministeru tal-Finanzi jista’ jirrispondi għal din id-domanda.

  IS-SUR SALV. GAUCI (Direttur  Ġenerali, Ministeru tal-Finanzi):  Filwaqt li l-faċċata tal-bini tagħna hija antika u kulmin jgħaddi minn quddiemha dejjem jara l-istess, wara l-ħitan kontinwament isir it-tibdil mingħajr ħafna ħsejjes u storbju u nirrispondu għal dak li jkun qed jiġri fil-pajjiż u fid-dinja biex nilqgħu għal dawn il-kontinġenzi li qegħdin jissemmew.

Per eżempju, sa ftit snin ilu l-ministeru tal-finanzi ma kienx jaħdem id f’id mad-direttorat ta’ l-ekonomija imma kien jagħmel accounting exercise u forsi ma kienx daqshekk in sync ma’ l-economic policy division.  Ġara li f’dawn l-aħħar snin, proprju għaliex ma tistax tieħu miżuri fiskali mingħajr ma tindirizza u tagħti attenzjoni xierqa lill-impatt ekonomiku, id-direttur ġenerali, is-Sur Joseph Rapa u n-nies tiegħu fl-economic policy division, qed jaħdmu id f’id kontinwament magħna biex kull pass li nagħmlu, kemm ta’ nfiq u kemm ta’ dħul, nistudjawh qabel ma nattwawh.

Rigward ir-risk management, għal dawn l-aħħar sena u nofs il-gvern waqqaf il-financial management monitoring unit proprju biex jilqa’ għar-risks li jistgħu joħolqu entijiet li qabel kienu dipartimenti.  Qabel kellna l-posta, il-mużewijiet u l-kultura li llum huma entijiet għalihom u allura għandna nies kompetenti u kwalifikati akkademikament biex id f’id ma’ l-entijiet jaraw li ma jkunx hemm riskji finanzjarji; naturalment jien nista’ nitkellem min-naħa tal-Finanzi. 

Min-naħa ta’ l-IT aħna wkoll qegħdin inkunu aġġornati b’software sofistikat aktar milli jaħsbu d-dipartimenti stess għalkemm ma noqogħdux nuru x’qed nagħmlu u d-dipartimenti kważi jiskantaw meta aħna nuruhom f’liema sitwazzjoni finanzjarja qegħdin qabel jindunaw huma.  Għalhekk inkunu id f’id mad-dipartimenti qabel nidħlu għar-riskju.  Fejn jidħol ir-risk management aħna nagħmlu grading tar-risk - għandna low risk, high risk u medium risk - u meta nkunu se nieħdu xi miżura biex nilqgħu għal dak ir-riskju, naraw x’inhma l-costs u x’inhuma l-benefits.  

Proprju ftit xhur ilu attendejt għal konferenza ta’ tlett ijiem f’Londra dwar risk management sponsorjata mill-Commonwealth u rajna kemm hu neċessarju li dak li jkun - u semmewha hawnhekk il-Membri tal-Kumitat flimkien ma’ l-Awditur - jiżen il-cost against the benefit.  Jien nista’ ngħid li hawnhekk l-affarijiet jinbidlu kontinwament, kienu differenti minn kif kienu qabel għal-lum li hemm jiena, u jistgħu jinbidlu meta jekk Alla jrid nispiċċa jien bl-eta` erba’ snin oħra.  Per eżempju, nafu kemm il-conference centre huwa prezzjuż u kemm hemm element ta’ riskju.  Kif qal tajjeb l-Onor. Gatt aħna in ġenerali ma noħorġux somma ta’ flus għall-insurance għaliex il-gvern jagħmel underwriting. Meta jiena u n-nies tagħna tal-finanzi naraw x’riskju hemm għall-Mediterranean Conference Centre li tiġrilha xi ħsara kif ġralha fis-snin sebgħin, allura dak li jkun jaħsibha mod ieħor kif jaħdem.  M’iniex se ngħid hawnhekk jekk inxurjajniex jew le għax m’hijiex etika minħabba li jista’ jkun hemm min jagħmel użu minn din l-informazzjoni, imma rrid nuri li aħna mmorru on a case by case basis and we don’t generalise.

Rigward riskju ta’ finanzi llum għandna fraud investigation unit fid-dipartiment tas-social services, għandna t-TCU li qiegħda hands on biex tara li fejn hemm diffikulta` ta’ fraud etc. nindirizzawha u qegħdin kontinwament, mingħajr ma noqogħdu ndoqqu t-trumbetti, nibdlu l-liġijiet u kif intqal fil-budget speech se nerġgħu mmorru l-Parlament biex nibdlu l-liġijiet neċessarji ħalli, per eżempju, ikun jista’ jsir aktar sharing of information bejn dipartiment u ieħor.  Qabel kulħadd kien qisu għandu monopolju u Allaħares informazzjoni li għandi jiena jkun jafha sieħbi.  Nista’ ngħid li fi żmien kellna s-sitwazzjoni pwerili fejn il-pulizija u d-dwana kważi ma kenux juru lil xulxin ħalli jieħu l-preġju l-kummissarju tal-pulizija jew inkella jieħu l-preġju l-comptroller of customs.  Illum il-ġurnata taħt l-umbrella tal-finanzi niltaqgħu regolarment u naqsmu dik li ngħidulha intelliġenza u ma naqgħux f’dawk il-banalitajiet.

Għal dak li għandu x’jaqsam ma’ public/private partnership nafu li hemm riskju għax huwa element ġdid - u semmewha l-awdituri wkoll u għamlu sewwa – u allura m’għamilniex kif jgħidu, fools rush in where wise men fear to tread, imma qgħadna cautious ħafna biex nidħlu għal din l-inizjattiva u waqqafna unit apposta biex tkun attenta li tara li ma mmorrux niżolqu fin-niexef. 

Għal dak li għandu x’jaqsam ma’ prevention fejn, per eżempju, rajna l-bżonn li fil-momumenti nagħmlu CCTV għaliex huwa aktar vale la pena li tinvesti f’camera minflok toqgħod tiġri wara dak li hu ħati, għamilniha.  Jiġifieri in ġenerali - qed nitkellem bħala finanzi biss - naħseb li qegħdin kontinwament nindirizzaw din is-sitwazzjoni.  Forsi jkun hawn min jistaqsi għalfejn ma nagħmlux reklam b’dan. Ma nagħmlux hekk għaliex m’hemmx bżonn nonfqu aktar flus biex nagħmlu xi ħaġa.  Aħna nemmnu li bl-esperjenza li għandhom in-nies tagħna stess – hemm min għandu 30 sena esperjenza – naslu.  Xi rrid ngħid b’dan?  Jekk, per eżempju, illum jiġi xi ħadd ġdid u jien nitolbu jgħidli x’se jagħmel u hu jgħidli b’xi ħaġa li nkunu diġa` ppruvajniha xi għaxar snin ilu jien ngħidlu:  Ħu paċenzja bija, din għamilniha 15 years ago u ma rnexxietx.  U hu jgħidli:  Imma jiena llum għadni ġej, new blood.  Ngħidlu: Appuntu mela ejjew naħdmu flimkien, jien għandi l-esperjenza imma jista’ jkun li qiegħed ikkakkmat b’xi kallu u hemm bżonn nirranġa ruħi u allura ħu paċenzja ismagħni ftit ħalli nikkoreġu l-iżbalji tagħna.    B’hekk ir-risk li hemm ċans niffaċċjaw nippruvaw nevitawh.

  THE CHAIRMAN:  Allura b’hekk qed tgħid li new blood ikun without new ideas f’dak il-każ.  Dan l-eżerċizzju li qed issemmi qed ikun estiż fid-dipartimenti kollha tal-gvern jew din hija xi ħaġa li ma taqax taħt il-kappa tiegħek?

  IS-SUR SALV. GAUCI:  Il-funzjoni tagħna hija li nagħmlu monitoring għax Allaħares jien nieħu post il-permanent secretary rispettiv ta’ kull ministeru għax inkella kulħadd jista’ jmur d-dar u jaħdem il-ministeru tal-finanzi waħdu, li mhux fair għax f’xi ħin jien irrid immur id-dar.  Aħna qegħdin għassa fuq id-dipartimenti biex nikkoreġuhom imma nippretendu li huma jkollhom l-inizjattiva u jkunu accountable għall-funzjoni tagħhom; jekk m’humiex tajbin jinbidlu.

  THE CHAIRMAN:  Imma li qed nipprova nistaqsi jien huwa jekk dan l-eżerċizzju huwiex qed isir minnhom.  Veru li hija responsabbilta` tagħhom, imma qed isir dan l-eżerċizzju minnhom?  

  IS-SUR SALV. GAUCI:  Mr Chairman, għandek raġun mija fil-mija; kieku dawn qed jagħmlu xogħolhom aħna niġu redundant.  Mank jagħmlu xogħolhom u ma jkunx hemm għalfejn noqogħdu niġbdulhom l-attenzjoni u nerġgħu nġibuhom on track!  Id-diffikulta` hija li tkun, per eżempju, rawwimt raġel fid-dipartiment tat-taxxi nterni – li jaqa’ taħt il-ministeru tal-finanzi -  u wara ħames snin jinbidel.  Il-funzjoni ta’ dak l-iskrivan partikolari trid terġa’ tiġi mrawma u min jidħol ġdid mhux bilfors ikun daqshekk tip top fuq is-suġġett.  Għalhekk din hija funzjoni kontinwa u qatt ma tista’ tgħid li kkoreġejtha għax kif appena tikkoreġiha jidħol raġel ġdid u dak li tkun għamilt trid terġa’ tibdih mill-bidu.  Naturalment aħna min-nies magħmulin, m’aħniex magħmulin mill-magni – għalkemm kultant anke l-magni jiżbaljaw - u allura ma tistax tippretendi li raġel ġdid li ġie fuq il-post wara wieħed li jkun ilu kważi 12-il sena,  ikun  jaf kollox eżatt bħal ta’ qablu.  Mela sakemm in-nies jibqgħu jinbidlu għax jirriżenjaw, jiġu transferred jew jieħdu promotion, allura r-risk huwa kontinwu.  Ma rridx nieħu l-post ta’ head of department imma li rrid ngħid huwa li ma tistax tgħid li llum għamilt xi ħaġa, għax kif appena tkun għamilt xi ħaġa, jinbidlu n-nies u tkun trid terġa’ tibda mill-bidu.

  THE CHAIRMAN:  Jien m’iniex espert fis-servizz pubbliku, imma jekk jidħol xi ħadd ġdid u jsib sistemi in place u qegħdin jiffunzjonaw, nifhem li jipprova jtejjibhom jew inkella jibqa’ jopera fuqhom mhux jerġa’ jitfa’ l-arloġġ lura!

  IS-SUR SALV. GAUCI:  Sewwa qed tgħid inti, imma ħalli nagħti eżempju.  Mela jien għandi assessur fid-dipartiment tat-taxxi nterni li ilu hemmhekk 10 snin u jkun ilu jmur il-qorti u “jxomm” l-affarijiet, jieħu promotion u minfloku jidħol xi ħadd ġdid. Jien  ma nistax nippretendi li din il-persuna malli tibda tmur il-qorti mal-ewwel tibda tinduna bil-mickey mouse li jkun għaddej.  (Interruzzjonijiet)  Imma jien irrid żiemel li huwa mrawwem tajjeb biex jinduna bl-dawn l-affarijiet.  Anke fejn tidħol il-politika, jien ma nimmaġinax li wieħed li ilu fil-politika sentejn se jkollu l-esperjenza li jkollu min ikun ilu fil-politika għal xi 15-il sena.  U f’kollox hekk; jien ma ma nistax nimmaġina kif tifel li jieħu over il-business  ta’ missieru se jkollu l-esperjenza li kellu missieru.  Għalhekk il-proċess huwa kontinwu.

  THE CHAIRMAN:  Allura handing over ma jkunx hemm?

  IS-SUR SALV. GAUCI:  Le, ma jkunx hemm.  

  THE CHAIRMAN:  Allura ma nistgħux nindirizzaw din il-problema billi naraw li jkun hemm handing over?  

  IS-SUR SALV. GAUCI:  Il-Ministeru tal-Finanzi flimkien ma’ l-Uffiċċju tal-Prim Ministru bdejna b’sistema fejn tliet xhur, erbgħa xhur qabel ma jirtira l-individwu bl-eta` - jekk il-Bambin ma jeħdux qabel iż-żmien – nibagħtu designate ħalli jibda jidra.  Proprju sentejn ilu bdejna din is-sistema bid-director of contracts fejn kellna s-Sur Joseph Spiteri li kien ilu fil-kariga snin twal u kien wasal biex jirtira għalhekk ħassejna li kellna nibagħtu designate.  Din is-sistema issa qegħdin nimplimentawha bnadi oħra, pero` ma nistgħux nibagħtu designate anke ma’ assistant director għax inkella jkollna bżonn id-doppju tan-nies li għandna, imma f’postijiet kruċjali - għalhekk semmejt id-director of contracts u bnadi oħra li ma nistax insemmihom hawnhekk għaliex aktar huma taħt ir-remit ta’ l-Uffiċċju tal-Prim Ministru imma nzertajt naf ftit fuq kollox -  is-sistema ta’ designate appointments naħseb li tindirizza dan il-qasam.  Sfortunatament ma nużawhiex kullimkien għax huwa mpossibli ekonomikament u finanzjarjament.  

  THE CHAIRMAN:  Sur Gauci, nistqarr li l-ispjegazzjoni tiegħek ħallietni daqsxejn konfuż għax jien qed nifhem li minflok naraw li fejn daħal proċess jew strateġija ġdida li ġiet improved ikun hemm handing over ħalli tibqa’ għaddejja bħala kontinwita`, qed nerġgħu mmorru lura minħabba li jkun hemm xi ħadd mingħajr esperjenza. Allura xi ħadd li jkun ilu fil-post 15-il sena, min jeħodlu postu jrid 15-il sena oħra biex jakkwista l-esperjenza?  Veru li qed nesaġera, imma naħseb li f’ċerti karigi fejn jinvolvu tmexxija ta’ dipartiment, naħseb li jrid ikun hemm handing over u naħseb li jrid isir xi ħaġa dwar dan.

  IS-SUR SALV. GAUCI:  Ħalli nagħtikom eżempju fuq l-interessi li jeħel il-gvern fuq kontijiet fil-kexxun għax naf kemm huwa suġġett għal qalbkom.  Is it a risk management topic?  Hemmhekk hemm riskju.  Allura m’huwiex kompitu tal-Ministeru tal-Finanzi li jara li ma jkunx hemm kontijiet fil-kexxun?  Mela x’għamilna aħna tal-finanzi nkluż jien li qiegħed fil-budgetary operations division?  Aħna rajna kif nistgħu nindirizzaw din is-sitwazzjoni billi bdejna ma nħallux  dipartiment li jħalli l-kontijiet fil-kexxun jidħol f’commitments ġodda.  Naturalment ta’ dan jien niġi msawwat għaliex jgħiduli “Mela ħallejtni bla flus?  Lanqas nista’ nixtri – ma rridx ngħid mediċini għax mhux veru; għall-mediċini għandhom flus u l-problemi hemmhekk huma differenti – l-affarijiet tiegħi.  Jien mill-ewwel ngħidlu li tajtu flus imma mhux biex jixtri l-gwardarobba għax mingħajrha dik xorta jista’ jmexxi l-mutur ta’ l-amministrazzjoni, imma biex jixtri l-istationery u l-linka tal-printer li mingħajrhom ma jgħaddix.  Allura jiena nagħtih ammont ta’ flus imma ma nħallihx jikkommetti ruħu billi jmur għand is-supplier u jżomm il-kontijiet fil-kexxun.  Dan għaliex il-liġi tgħid li nonostante che x-xiri sar mingħajr il-permess tal-Finanzi, legalment il-gvern xorta huwa liable li jħallas u għalhekk biex ma jiġrix hekk jien ma nħallix il-magna tad-DAS fit-Teżor taċċetta local purchase order u b’hekk il-commitment ma jsirx.  Forsi jkun hawn min jistaqsi għalfejn din m’hijiex imniżżla.  Jien ngħid li m’hemmx għalfejn noqogħdu niktbu dawn l-affarijiet; qegħdin nieħdu azzjoni biex nevitaw ir-riskju li neħlu l-imgħaxijiet fuq il-kontijiet tal-gvern.

  THE CHAIRMAN:  Imma l-permanent secretaries u d-directors corporate services huma avżati b’din id-direttiva?

  IS-SUR SALV. GAUCI:  M’hemmx għalfejn għax jekk ikun hemm min jipprova jingannani d-DAS ma tippermettilux jagħmel commitment għal xirja mingħajr ma tkun budgeted. Huwa jkollu maximum li jipproponi l-Parlament u l-voti jkunu itemized,  jiġifieri dak li jkun ma jistax iħallas l-allowances mill-vot ta’ l-overtime jew viċi-versa.  Naturalment prevention is better than cure.

  THE CHAIRMAN:  Imma jista’ jbiddel minn item għall-ieħor?

  IS-SUR SALV. GAUCI:  Dejjem bil-permess tagħna.

  THE CHAIRMAN:  Allura biex joħroġ il-vot itemised nassumi li inti jkollok business plan li jkun tahielek hu stess.

  IS-SUR SALV. GAUCI:  Le, kieku naħdmu hekk id-deficit huwa d-doppju ta’ li hu!  

  THE CHAIRMAN:  Mhux toqgħod miegħu imma naturalment taqta’ u żżid skond il-prijorita`.

  IS-SUR SALV. GAUCI:  Iva, hekk hu.

  THE CHAIRMAN:  Hawn  aktar domandi?  Ma jidhirx li hawn għalhekk għalissa nirringrazzjakom.  Jidher li l-element ta’ risk management huwa suġġett li ‘l quddiem nidħlu aktar fuqu bħala Kumitat.  Ngħaddu issa għall-item li jmiss u nistieden lill-uffiċjali konċernati sabiex jersqu fuq il-Mejda magħna.

RAPPORT ANNWALI TA’ L-AWDITUR ĠENERALI GĦAS-SENA 2004
Is-Sur Salv. Gauci, is-Sur Adrian Chetcuti, is-Sur Noel Camilleri u s-Sur Joseph Sammut ħadu posthom madwar il-mejda.

  THE CHAIRMAN:  Domandi?  Il-Ministru Gatt.

  ONOR. AUSTIN GATT:  F’paġna 54 fejn hemm il-lista ta’ l-arrears of revenue ta’ l-income tax l-akbar item jammonta għal Lm147 miljun taħt companies anonyme.  Ngħid sew li l-maġġorparti tagħhom huma l-famużi ex officios tas-snin tmenin li ma nafx kemm hemm sentenzi tal-qorti fuqhom?  Jew jirrappreżentaw xi affarijiet differenti?

  IS-SUR SALV. GAUCI:  Bil-permess tal-Kumitat nistieden lill-Kummissarju tat-Taxxi Nterni jwieġeb hu għal din id-domanda.

  IS-SUR ADRIAN CHETCUTI (Kummissarju tat-Taxxi Nterni):  Dak l-ammont ta’ Lm147 miljun li kien jeżisti fl-aħħar ta’ Diċembru 2004 jinkorpora fih l-ammonti ta’ ex officio assessments li s’issa għadhom taħt oġġezzjoni u għadhom ma  ġewx riveduti.  Issa kif tafu, meta fl-1999 daħlet is-sistema tas-self assessment, id-dipartiment beda joħroġ estimations fejn ma tidħolx il-formola tat-taxxa.  Issa ħafna minn dawk l-estimations - li minn total ta’ Lm256 miljun hemm Lm113 miljun – huma tas-sistema l-ġdida.  Issa  fil-prattika li jiġri hu li meta tidħol il-formola l-ammont jiġi rivedut skond kif ikun iddikjara t-taxpayer u mill-esperjenza nista’ ngħid li dawk l-estimations ġeneralment jaqgħu għal madwar one-tenth ta’ l-ammont.  Jiġifieri minn dawk il-Lm147 miljun, jekk jidħlu Lm25 miljun ikunu daħlu ħafna.  

  ONOR. AUSTIN GATT:  Jekk l-ammont huwiex Lm147 miljun jew jekk huwiex Lm120 miljun  ftit tagħmel differenza għalija.  Li xtaqt inkun naf huwa jekk id-dipartiment għandux xi ħsieb li dawn l-affarijiet li jmorru lura għas-snin tmenin u disgħin xi darba jeħlishom.  Ma naħsibx li huwa ġust – u naħseb li hawnhekk qed nirrifletti l-opinjoni ta’ kull Membru ta’ dan il-Kumitat - li nibqgħu għaddejjin b’sistemi li llum kulħadd jirrikonoxxi li ma kenux ġusti fuq it-taxpayer u nibqgħu nuruhom bħala xi ħaġa dovuta lill-gvern.  Lanqas m’hu ġust li persuna tibqa’ b’kont li hemm objection fuqu imma mhux qed jiġi proċessat.  

  IS-SUR ADRIAN CHETCUTI:  Il-problema li hemm dwar is-sistema l-antika hija li għad hemm kwantita` kbira ta’ formoli li lanqas għadhom daħlu u d-dipartiment qed jiġri biex jipprova jiġbor dawn il-formoli.  Imbagħad is-sitwazzjoni tkompli tikkomplika ruħha aktar għax ikun hemm kumpanniji li lanqas ikunu għadhom jeżistu; ikun hemm minnhom li jew ġew likwidati, jew abbandunati pero` xorta waħda ma nistgħux naqbdu u nikkanċellaw l-ammont dovut.

  ONOR. AUSTIN GATT:  Ħa ninterrompik ftit.  Ejjew biex ma nsemmu lil ħadd nieħdu l-kumpannija tal-gvern Baħħar u Sewwi li ġiet illikwidata.  Jekk din il-kumpannija fis-snin tmenin ma bagħtitx il-formola ta’ l-income tax x’tista’ tagħmel?  Mhux ittajjar l-ammont min-nofs jekk m’intix lest li tarresta lid-diretturi li probabbilment fosthom kien hemm ukoll xi ministru dak iż-żmien?!  Sur Chetcuti, jien nifhem li hemm id-diffikultajiet legali, pero` d-dipartiment japprezza li qed nuru ammont kbir ta’ miljuni which are unrecoverable?

  IS-SUR ADRIAN CHETCUTI:  Sakemm kumpannija tkun tal-gvern ma naħsibx li jkun hemm diffikulta li jsir hekk, pero` fejn jidħlu kumpanniji privati fl-opinjoni tiegħi wieħed ma jridx jagħmilha daqshekk faċli għax diretturi ta’ kumpannija li tkun fi stadju ta’ likwidazzjoni jista’ jkollhom kumpannija oħra li jkunu ċaqilqu kollox għal fuqha.  Ma naħsibx li jkun għaqli li naqbdu u naqtgħu mill-ewwel l-ammont għax b’hekk kulħadd jibda jitħajjar.

  ONOR. AUSTIN GATT:  Jien m’iniex qed ngħid li taqtagħhom mal-ewwel, jien qed nirriferi għal dawk li ilhom ġejjin mill-1990 u qabel, jiġifieri fejn għaddew mill-inqas 15-il sena.  

  IS-SUR ADRIAN CHETCUTI:  Il-problema li għandna fejn jidħlu objections hija n-nuqqas ta’ human resources.
  ONOR. AUSTIN GATT:  Imma bir-rispett kollu lejk u lejn il-predeċessuri tiegħek, ilna nisimgħu din it-tip ta’ oġġezzjoni minn żmien żemżem!

  IS-SUR ADRIAN CHETCUTI:  Imma it’s a fact.

  ONOR. AUSTIN GATT:  Imma d-dipartiment qiegħed hemmhekk biex iservi lill-poplu mhux bil-kontra.  Jekk qed nesiġu t-taxxa miċ-ċittadin Malti u ċ-ċittadin ikunu għamel l-obbligu tiegħu u bagħat ir-return, inħareġ ex officio assessment, saret objection u l-objection ma ġietx determinata f’20 sena ….  U anke in vista tas-sentenzi tal-qrati.

  IS-SUR ADRIAN CHETCUTI:  Dwar is-sentenzi tal-qrati kollox sew, pero` għal dawk li huma objections nista’ ngħid li ħames snin ilu, jiġifieri meta dħalt jiena fil-kariga, kien hemm aktar minn 52,000 letters of objection biex jiġu proċessati, u llum hemm inqas minn 10,000.  Jiġifieri nqatgħu ħafna objections imma għadna ma ħlisniehx il-backlog għax sfortunatament irridu naħdmu  b’ċerti constraints.  Minn mindu daħħalna s-sistema tas-self assessment jien rajt li l-priorita` tingħata lil din is-sistema biex ma jiġrilniex bħalma kien ġralna fil-passat li x-xogħol jaqa’ lura.  

Problema oħra li għandna fejn jirrigwarda s-sistema antika hija li ċertu staff ta’ esperjenza spiċċa minn hemmhekk, jew ġew transferred bnadi oħra jew irtiraw, u allura l-pressure huwa akbar.  Ma jfissirx li għax naqsu dawn, mhux se jinqatgħu.  M’hemmx dubju li dawn se jinqagħtu, anzi d-dipartiment huwa marbut li sa l-aħħar ta’ din is-sena bilfors irid joħroġ l-assessments li fadal tas-sistema l-antika għax inkella jiġu preskritti.  Jiġifieri fejn sa l-aħħar tas-sena l-oħra d-dipartiment kien marbut li f’dak li huwa ġbir ta’ taxxa passata ried jirregolarizza ruħu b’mod li jekk ma tkunx ħarġet azzjoni ġudizzjarja kellu joħroġha, din is-sena huwa marbut li jirregolarizza ruħu f’dawk li huma assessments.  Li jibqa’ mbagħad huma l-oġġezzjonijiet.  Irrid ngħid li apparti l-fatt li għandna ftit nies jaħdmu fuqhom, insibu wkoll ħafna diffikultajiet u nuqqas ta’ kooperazzjoni, saħansitra anke minn awdituri ta’ kumpanniji.  Id-dipartiment jista’ jaqbad u jirrifjuta, imma mbagħad ikun qed jitfa’ x-xogħol minn stadju għal stadju ieħor tal-board of special commissioners.  Aħna fejn hu possibbli nikkonkludu billi niftiehmu mat-taxpayers ħalli naslu għal xi konkluzjoni għax inkella neħilsu minn stadju u nitfgħu pressure fuq stadju ieħor.  

  THE CHAIRMAN:  L-Onor. de Marco.

  ONOR. MARIO DE MARCO:  Jekk wieħed iħares lejn it-tabella li hemm f’paġni 60 u 61 jara li l-ammont outstanding għall-income tax arrears as at 31st December 2004 huwa ta’ Lm256,870,036 filwaqt li l-amount estimated as not collectible huwa ta’ Lm195,500,000.  Xtaqt nistaqsi x’inhi l-bażi ta’ kif taslu għall-figura ta’ dawk li huma estimated as collectable jekk hux bin-normal accountancy procedures jew jekk għandkomx xi bażi differenti.

Figura nkwetatni hija dik li għandha x’taqsam ma’ CET/VAT għaliex filwaqt li l-figura outstanding as at 31st December 2005 tammonta għal Lm147 miljun, l-amount estimated as not collectable huwa ta’ Lm138 miljun.  Dan ifisser li kważi l-figura kollha outstanding hija estimated as not collectable.

  IS-SUR ADRIAN CHETCUTI:  Li nista’ nirrispondi huwa dwar il-kwestjoni ta’ l-income tax.  Il-bilanċ ta’ Lm256,000 li kien hemm, fl-aħħar tas-sena li għaddiet niżel għal Lm238 miljun.  Rigward kif naslu biex noħorġu l-estimations tal-figura not collectable, kif kont qed ngħid qabel faċli naslu għaliha għax l-esperjenza wrietna li normalment jinġabar bejn wieħed u ieħor one-tenth ta’ dak li jkun hemm fuq ir-returns.  

Rigward is-sistema antika fejn hemm madwar Lm123 miljun not collectable minn total ta’ Lm256 miljun.  Għandna wkoll il-problema li qatt ma nistgħu naslu eżattament għall-ammont f’dik li hija taxxa ddikjarata mit-taxpayers u taxxa li ħareġ ex ufficio d-dipartiment.  Pero` l-istess, mill-esperjenza nistgħu ngħidu li one-tenth tkun collectable u d-differenza ngħidu li m’hijiex collectable.

Ħaġa oħra wkoll importanti hija li għalkemm jidher li hemm outstanding Lm256 miljun, id-dipartiment għandu f’idejh madwar Lm50 miljun għax ikunu ħallsu taħt is-sistema tal-provisional tax jew tal-PAYE fil-każ ta’ l-impjegati.  Dawn il-Lm50 miljun ikunu għadhom ma ħarġux l-assessments u meta joħroġ l-assessment l-ewwel parti taqta’ t-taxxa ta’ dik is-sena partikolari u jkun hemm ammont ieħor li jmur biex jaqta’ l-arretrati.  Jiġifieri jkun jista’ jiġi stabbilit x’hemm diġa` miġbur meta jinħadmu l-assessments.

  THE CHAIRMAN:  Ta’ qabel l-1999 qed tgħid?

  IS-SUR ADRIAN CHETCUTI:  Iva, ta’ qabel l-1999.  

  THE CHAIRMAN:  Dawk huma estimated arrears of revenue.

  IS-SUR ADRIAN CHETCUTI:  Ikunu ħarġu l-kontijiet.

  THE CHAIRMAN:  Ex officio jew attwali?

  IS-SUR ADRIAN CHETCUTI: Huma mixture tat-tnejn u ma nistgħux niddistingwuhom.  Minn Lm123 miljun aħna għandna f’idejna madwar Lm50 miljun, pero` parti minnhom imorru biex jaqgħtu il-Lm123 miljun tas-sistema l-antika.  

  ONOR. MARIO DE MARCO:  Jekk inħarsu lejn it-total outstanding amount as at 31st December 2004, naraw li dan huwa ta’ kważi Lm0.5 biljun, fil-fatt qed nitkellmu fuq Lm482 miljun.  Kemm taħseb li fil-fatt jista’ jinġabar minn dak l-ammont?  Bħala estimated as not collectable hemm Lm349 miljun, pero` jekk dak l-estimated as not collectable fir-realta` qed tgħid li parti minnu jispiċċa bħala collectable, l-istorja kif se tispiċċa?

  IS-SUR SALV. GAUCI:  Irrid ngħid f’dan l-istadju li hawnhekk għandna misnomer u għalhekk xtaqt nagħmel punt ta’ kjarifika.  Meta jien kont San Alwiġi kont ġejt mgħallem li l-kelma “collectable” tfisser “that may be collected”.  Fil-fatt hawnhekk qed nirriferu għal ammonti li jista’ jkun li lanqas huma due u allura l-kolonna trid tissejjaħ “not collectable or eventually not due”.  Jien ngħid li hawnhekk aktar minn nofshom are not due.  (Interruzzjonijiet) Għax s’issa s-sinjur ikun għadu ma ppruvax li m’humiex due u allura la jien inkun bgħattlek kont ta’ Lm10 u inti tkun għadek  ma ppruvajtlix li Lm6 minnhom m’humiex due, għalija dawk għadhom arrears.  Naturalment jekk imbagħad ikollok raġun allura ma jkunux due u jinqatgħu, imma jinqatgħu mhux għaliex l-individwu jkun għamel xi manuvra biex skappali, imma għaliex ikun ipprova li qatt ma kellu jagħtihom.  

  ONOR. MARIO DE MARCO:  Fl-arrears ma tistgħux tagħmlu distinzjoni bejn dak li huwa ċert u dak li huwa estimated?  

  THE CHAIRMAN:  Imma jekk taxxa tkun dovuta xorta tibqa’ due.

  IS-SUR SALV. GAUCI:  Le, aħna m’aħniex nitkellmu fuq taxxa dovuta imma fuq każ fejn dak li jkun ma jkunx bagħat ir-return u d-dipartiment ikun ħariġlu ex officio u allura they were not due in the first place.  Fil-fatt f’dawk il-każi aħna ma nagħlux write-off imma we strike off the ledger.  Fil-fatt meta jien jitolbuni nagħmel write-off ngħidilhom li m’huwiex il-każ għaliex ma jkollix x’naħfer jekk ma jkunx sar dnub.

  IS-SUR NOEL CAMILLERI (Direttur, Teżor):  Mr Chairman, nista’ forsi nagħti spjegazzjoni ta’ xi tfisser kull kolonna għax qegħdin elenkati fiċ-ċirkolari.  Fil-każ tal-kolonna li qed nitkellmu fuqha bħalissa jiġifieri “amounts estimated as not collectable” fuq iċ-ċirkolari tagħna qiegħda taħt column D li tgħid “this column should indicate the estimated amount considered as not collectable together with reasons why it is being considered so”.  

  THE CHAIRMAN:  Ippermettili nwaqqfek ftit.  Meta taħdmu amounts estimated as not collectable u tgħadduha lill-Awditur, tkunu bbażajtuha fuq sample imbagħad teħduha across the board, jew inkella tkun saret analisi?  

  IS-SUR NOEL CAMILLERI:  Aħna min-naħa tagħna noħorġu ċ-ċirkolari u niġbru d-data.  Fejn ikun hemm affarijiet li mill-ewwel jidhru glaring nistaqsu lid-dipartimenti u nġiegħluhom jagħtuna risposta għalxiex hemm dawn l-iżbalji, pero` as such ma nkunux nafu x’inhuma.

  THE CHAIRMAN:  Ħalli nieħdu a case in point u nkomplu fuq l-income tax la qed nitkellmu fuq l-income tax.  Jekk hemm ammont ta’ Lm195 miljun not collectable naħseb li they have to be written off your books eventually.  Allura biex tkunu wasaltu għal dik l-istima bilfors tkunu dħaltu fir-returns u l-kontijiet li għandkom u l-pendenzi.  Issa jien qed nistaqsi jekk din tkunx stima bbażata fuq sample jew inkella tkunux rajtu l-files kollha li għandkom pendenti biex wasaltu għal dik il-figura not collectable.  

  IS-SUR ADRIAN CHETCUTI:  Kif diġa` għedt, l-ammont ta’ estimations tas-sistema l-ġdida nistgħu naslu għalihom, jiġifieri nafu kemm ħriġna estimations.  Per eżempju, fis-sistema l-ġdida minn bilanċ ta’ Lm127 miljun, Lm113 huma estimations, jiġifieri qed nitkellmu fuq Lm14 miljun li huma dovuti fuq income iddikjarat mit-taxpayers u li għadhom ma tħallsux.    

  THE CHAIRMAN:  Jekk inħarsu lejn il-kolonna tan-net collectable arrears as at 31st December 2003 naraw li dawn jammontaw għal Lm45 miljun filwaqt li dawk as at 31st December 2004 jammontaw għal Lm61 miljun, jiġifieri hemm variation ta’ Lm16 miljun.  Dawn is-Lm16 miljun ġew żviluppati matul is-sena 2004?  Għax dawn huma ammonti dovuti fuq self assessment jiġifieri huma dovuti żgur.

  IS-SUR ADRIAN CHETCUTI:  F’dik is-sena partikolari ma żdiedx daqshekk le, pero` ma nistax nikkwota l-figura tas-sena ta’ qabel għax m’għandix hawnhekk.  

  THE CHAIRMAN:  Jekk as at 31st December 2003 l-ammont kien ta’ Lm45 miljun u as at 31st December 2004 kien ta’ Lm61 miljun, allura bilfors li żidt fuq sena waħda.  Mhux hekk?  

  IS-SUR SALV. GAUCI:  Le, mhux hekk.  L-ammont żdied għaliex ħarġu r-returns tas-snin tmenin li sakemm jiġu mħallsa allura jkunu jidhru bħala arretrati.  Fil-fatt jien iċċekkjajt ir-rapport ta’ l-Awditur tas-sena ta’ qabel u dawn iż-żewġ epoki kienu mifrudin, mentri f’dan ir-rapport qegħdin f’daqqa.  Fir-rapport preċedenti kienu iktar komdi u user friendly l-figuri.

  THE CHAIRMAN:  Ma nafx jekk tistgħux tgħidulna kemm minn dawk il-Lm61 miljun huma attwibwiti  għal qabel l-1999 u kemm għal wara l-1999.  Qed nistaqsi dan biex wieħed jagħmel assessment dwar l-effiċjenza tas-sistema tas-self assessment li suppost kellha tkun iktar effiċjenti fil-ġbir tat-taxxi aktar u aktar meta hemm tassattiv li t-taxpayer irid jibgħat il-ħlas mill-ewwel.  Forsi tistgħu tagħtuna dik l-informazzjoni.

  IS-SUR ADRIAN CHETCUTI:  Hemm medja ta’ kważi Lm2 miljun fis-sena li mhux qed jitħallsu fil-ħin.

  IS-SUR SALV. GAUCI:  Jien hawnhekk għandi tabella li għamilt jien stess li turi d-differenza bejn is-sistema l-ġdida u dik antika.  Fil-fatt minn din it-tabella jidher li riċentement l-ammont kien id-doppju; Lm140 million pre 1998 u Lm70 million post 1998.  Tant hija effiċjenti s-sistema l-ġdida li l-enkaxxament huwa minimu u qed jonqos u tistgħu taraw kemm hija glaring id-differenza bejn il-pre 1998 u l-post 1998.

  THE CHAIRMAN:  Fil-fatt fl-2003 kien hemm Lm143 miljun pre 1999 u post 1999 kien hemm Lm105 miljun.  Veru li hemm Lm40 miljun inqas imma mbagħad hemm id-differenza fiż-żmien ukoll; waħda qed nitkellmu fuq sitt snin u l-oħra hija going back mis-sebgħinijiet.  Jiġifieri jekk tqabbilhom hekk tiġi li hemm ħafna aktar post 1999.  
  IS-SUR SALV. GAUCI:  Imma hawnhekk qegħdin nitkellmu l-aktar fuq  id-dipartiment tal-VAT, id-dipartiment ta’ l-income tax u d-dipartiment tad-duty on documents fejn aktar ma jkunu effiċjenti – jistgħu jitkellmu l-uffiċjali konċernati dwar dan aħjar minni – u jħabirku biex joħorġu r-returns, aktar joħolqu arrears.
  THE CHAIRMAN:  Minħabba t-taxxi u l-multi li jkunu qegħdin jiżdiedu?

  IS-SUR SALV. GAUCI:  Dażgur, imma mhux biss. Malli inti toħroġ ċappa assessments tikkrea l-arrears għaliex ovvjament dawk jiġu jidhru li jridu jinġabru.  

  THE CHAIRMAN:  Imma dak li huwa actual, jiġifieri dak li jiġi ddikjarat mit-taxpayer stess, suppost li jrid jitħallas mill-ewwel.

  IS-SUR ADRIAN CHETCUTI:  Fil-fatt bħala persentaġġ, l-ammont ta’ dawk li għandhom jagħtu dejjem qiegħed jiċkien meta mqabbel ma’ l-ammont ta’ revenue li qiegħed jinġabar.

  THE CHAIRMAN:  Li rridu nserrħu moħħna minnu huwa li dak li qed isir minn  self assessment almenu qiegħed jinġabar, ħalli mbagħad isiru l-assessments u l-investigations mid-dipartiment fuq ammonti li ma jkunx hemm qbil dwarhom.  

  IS-SUR ADRIAN CHETCUTI:  Mal-bilanċi hemm inkluż ukoll ammont ta’ assessments li jkunu ħarġu, jiġifieri sa dik is-sena kien hemm Lm2 miljun assessments li għadhom under objection.

  THE CHAIRMAN:  Akar domandi?  L-Onor. de Marco.

  ONOR. MARIO DE MARCO:  Xtaqt kjarifika fuq il-kwestjoni tal-VAT.  Jekk wieħed iħares lejn l-ammont outstanding tal-VAT as at 31st December 2003 jara li hemm Lm61 miljun, imbagħad as at 31st December 2004 hemm Lm147 miljun filwaqt li estimated as not collectable hemm Lm138 miljun.  

  IS-SUR JOSEPH SAMMUT (Kummissarju tal-VAT):   L-ewwelnett is-sistema tal-VAT ukoll għandha s-sistema ta’ l-estimations, jiġifieri meta xi ħadd ma jibgħatx ir-return, din toħroġ awtomatikament.  Per eżempju, fis-sena 2004 kellna każ ta’ kumpannija barranija li minn mindu dħalna fl-Unjoni Ewropea kellha l-obbligu li tirreġistra għall-VAT – allavolja ma tagħmilx kummerċ f’Malta –minħabba li kienet xi ħaġa konnessa maż-żejt u peress li t-turnover tagħha kien kbir u ma bagħtitilniex ir-return, ħarġet estimation ta’ Lm48 miljun li ġiet iġġenerata waħedha mis-sistema.  Dan ifisser li l-figura ġiet inflated bi Lm48 miljun.  Malli aħna rajna x’ġara mal-ewwel irranġajna s-sistema u llum is-sistema ma toħroġx ammonti sostanzjali għaliex hemm il-capping.  Naturalment wieħed jitgħallem mill-iżbalji u allura din kienet waħda mir-raġunijiet li fl-2004 l-ammont kien kbir.  Ir-realistic net balance fuq VAT ‘99, sa l-2004 kien ta’ Lm6.4 miljun għaliex il-kumplament huma kollha stimi li joħorġu minn żmien għal żmien, li jiżdiedu wkoll bl-interessi u l-penali.  Peress li s-sistema hija dinamika, taħdem kemm taħdem, dejjem ikun qed jiġġenera l-ġdid anke jekk teħles l-antik.  

  THE CHAIRMAN:  Jiġifieri bażikament li qegħdin ngħidu hu li sa l-2004 l-ammont li kellu jdaħħal id-dipartiment tal-VAT kien ta’ Lm8 miljun.

  IS-SUR JOSEPH SAMMUT:  Fil-fatt wieħed mal-ewwel jinnota li l-figura li tidher bħala net collectable għas-sena 2004 niżlet.

  THE CHAIRMAN:  Bħala Kummissarju tal-VAT taħseb li l-ammont ta’ VAT fuq il-kummerċ in ġenerali għandu jkun aktar?  Qatt sar studju mid-dipartiment f’dan ir-rigward?

  IS-SUR JOSEPH SAMMUT:  Fil-fatt qed nippruvaw noħorġu dak li jissejjaħ il-VAT gap li jiġi bbażat fuq stimi li jinġabu anke min-naħa ta’ l-istatistika.  Għamilna eżerċizzju mhux daqshekk dettaljat biex inkunu nafu fiex qegħdin ħalli nkunu nistgħu nikkomparaw aħna wkoll ma’ pajjiżi oħra ta’ l-Unjoni Ewropea u rajna li r-riżultati m’humiex kif forsi jaħsbu ħafna, jiġifieri li f’Malta hawn xi evażjoni kbira fuq VAT għaliex meta nikkomparawna ma’ pajjiżi oħra ta’ l-Unjoni Ewropea jidher li l-compliance tagħna hija kbira u tajba ħafna, anzi aħna għandna affarijiet li pajjiżi oħra ta’ l-Unjoni Ewropea m’għandhomx, bħal per eżempju l-obbligu li tinħareġ irċevuta fiskali.  Nista’ ngħid li l-Ingilterra għandha madwar Stg1.7 biljun VAT fraud u l-problema dejjem qed tikbrilhom u dejjem qed jippruvaw jaraw kif se jagħmlu biex jikkontrollawha.    

  THE CHAIRMAN:  Imma l-ammont li jinġabar minn dak il-pajjiż huwa kbir. 

  IS-SUR JOSEPH SAMMUT:  Veru li l-ammonti huma kbar imma li jitilfu Stg1.7 biljun xorta huwa ammont konsiderevoli.  

  THE CHAIRMAN:  Aktar domandi?  L-Onor. Arrigo.

  ONOR. ROBERT ARRIGO:  Xtaqt nistaqsi jekk fl-2005 l-istampa tjebitx xi ftit għal dak li għandu  x’jaqsam ma’ ġbir ta’ income tax u VAT.  

  IS-SUR SALV. GAUCI:  Meta l-Ministeru tal-Finanzi flimkien mad-dipartimenti konċernati jibnu l-figura għas-sena ta’ wara, il-figura li tidher globali fl-estimi tkun imkissra into components u tnejn jew tlieta minn dawk il-components ikunu l-enforcement li aħna nitlobu permess tat-tax compliance unit u mid-dipartiment konċernat u l-ġbir ta’ l-arretrati.  Fl-istima li għamilna għas-sena 2005 - li issa waslet biex tispiċċa u t-teżor jagħlaq - flimkien mal-figura li għandna għas-sena 2006 għamilna pressure fuq id-dipartiment ikkonċernat biex minflok aħna nintroduċu miżuri ġodda ta’ tassazzjoni, id-dipartiment jinvesti f’revenue officers ġodda u allura żidna r-rikorrent tiegħu biex minflok naħqru lil min hu ġenwin u nżidulu t-taxxi niġru wara dak li kien qiegħed jevadi u ngħollu l-figura tar-revenue permezz tal-ġbir ta’ l-arretrati.  Bis-saħħa tal-koperazzjoni sħiħa li għandna mill-Uffiċċju tal-Prim Ministru u flimkien magħna rajna li huwa neċessarju li ninvestu l-flus f’dawn l-oqsma tal-VAT u ta’ l-income tax u se niddedikaw l-attenzjoni tagħna, kif għamilna fl-2005 u naħseb li rnexxielna, sabiex niġbru l-arretrati minflok nagħmlu miżuri ġodda ta’ tassazzjoni.

  ONOR. ROBERT ARRIGO:  Taħseb li l-figuri għall-2005 huma ftit aħjar?

  IS-SUR SALV. GAUCI:  Bejn 5% u 10% aktar milli nġabru fil-passat.

  THE CHAIRMAN:  Is-Sur Camilleri.  

  IS-SUR NOEL CAMILLERI:  Minn hawn u ftit ieħor aħna noħorġu ċ-ċirkolari tas-soltu u għalhekk stampa aktar ċara tibda tinbena għall-ħabta ta’ Marzu meta jibdew deħlin ir-returns mid-dipartimenti u nibdew nikkompilawhom imbagħad ovvjament nippreżentawhom lill-Awditur.  Jiġifieri as such at this point in time min-naħa tiegħi żgur li ma jkollniex feel ta’ kif marru u ma marrux id-dipartimenti.  Once li aħna noħorġu ċ-ċirkolari nibdew niġbru d-data, nanalizzawha u naraw jekk hemmx xi ħaġa kompilata ħażin, imbagħad eventually niffinalizzaw l-exercise għall-ħabta ta’ Marzu jew April.

  IS-SUR SALV. GAUCI:  Mr Chairman, tajjeb li ngħid hawnhekk li jekk wieħed jieħu l-figuri in absolute turns hemm ċans li jiżvijja xi ftit.  Per eżempju, fil-każ tal-VAT nafu li fl-2004 introduċejna t-18% VAT minflok 15% u allura dak li jkun bilfors jara li l-arretrati jiżdiedu għaliex ir-rata żdiedet.  Jiġifieri aktar ma dipartiment ikun viġilanti u joħroġ assessments aktar se  jidher li hemm arretrati, imma b’daqshekk ma jfissirx li d-dipartiment huwa ineffiċjenti.

  THE CHAIRMAN:  Anzi naħseb qiegħda bil-maqlub għax effettivament fil-każ tal-VAT jidher li l-arretrati naqsu.  Huwa fejn jidħol income tax fejn kien hemm żieda.  Aktar mistoqsijiet?  Ma jidhirx li hawn, pero` qabel nagħlqu xtaqt nerġa’ nsemmi l-kwestjoni ta’ dak li huwa collectable u dak li huwa non collectable.  Din hija diskussjoni li titqanqal kull sena f’dan il-Kumitat u kull sena kważi naslu għall-istess konkluzjonijiet.  Xtaqt li kieku l-Awditur jgħidilna kif forsi jista’ jsir  - anke biex il-pubbliku in ġenerali ma jibqax bl-idea li hemm ammonti daqshekk qawwija x’jinġabru -  biex wieħed ikun jaf x’inhi l-figura tal-collectables u x’inhi l-figura tan-non collectibles.  Ħafna drabi tingħata l-impressjoni li hemm ammonti fenomenali li jridu jinġabru u għalkemm Lm93 miljun m’huwiex xi ammont żgħir, mill-banda l-oħra huwa ħafna inqas minn Lm482 miljun.  Forsi jista’ jkun hemm liaison aħjar bejn id-dipartimenti - forsi anke bl-emenda li għandna quddiemna – sabiex din tiġi ndirizzata.

  IS-SUR SALV. GAUCI:  Mr Chairman, forsi nista nista’ nagħmel osservazzjoni.  Id-dipartimenti, inkluż dak tal-finanzi jagħmlu dik li jsejħulha opportunity cost - id-dipartiment ikollu 200 jew 300 ruħ u jkollu t-target tiegħu sabiex jilħaq ir-revenue.  Allura x’għandi nagħmel jien?  Niddedika lil dawk il-200 ruħ biex jiġbru Lm200 miljun jew niddedikahom biex jaqtgħu l-“għatx” tal-poplu ħalli jkun jaf kemm il-gvern attwalment għandu jdaħħal?  Biex inkun naf kemm il-gvern għandu attwalment idaħħal irrid indur file, file u jekk jien se niddedika 200 ruħ non stop biex niġbor il-flus, allura se niġborhom u nsolvu l-problemi finanzjarji, imma jekk jien imqar lil wieħed minnhom biss ngħidlu biex joqgħod jara l-files wieħed wieħed biex jaqta’ l-għatx ta’ l-Awditur - u għandu raġun, jiġifieri m’iniex qed niġġustifika; hija kwestjoni ta’ trade off bħal f’kull ħaġa oħra - … Naturalment wieħed irid isib il-bilanċ u l-bilanċ naħseb li qiegħed fejn qiegħed illum, imma ovvjament din hija ħaġa suġġettiva.  Il-punt huwa li jien nippreferi ninvesti kull minuta ta’ l-iskrivan biex jiġbor il-pound of flesh minflok biex jiġbor l-informazzjoni dwar kemm għandu jdaħħal f’arretrati in cents and mils.

  THE CHAIRMAN:  Sur Gauci, jien qed nifhem il-punt tiegħek u naħseb li bħala prijorita` għandu jkun hemm definittivament dak li jinġabru l-flus li għandhom jinġabru, pero` naħseb li l-akbar enfasi hija li dak li għandu jinġabar, jinġabar kemm jista’ jkun malajr.  Wara kollox illum bejn imgħaxijiet u multi t-taxpayer jaqbillu jieħu loan mill-bank u jħallas milli joqgħod jittrateni.  Jiġifieri l-għodda kollha, inkluż dik legali, qiegħda hemm biex tgħin f’dan l-aspett u l-prijorita` tibqa’ dik li jinġabar dak li huwa dovut.

  IS-SUR JOSEPH SAMMUT:  Jekk tippermettili ftit, Mr Chairman, xtaqt nagħti ftit ta’ rendikont fejn jidħol id-Dipartiment tal-VAT.  Irrid ngħid li kellna każijiet ta’ appelli fuq VAT 95 li minn 3,000 naqqasnihom għal Lm250 u naqqasna wkoll l-appelli fuq il-VAT l-antika u anke s-CET.  Fil-fatt illum mis-CET kulma għad fadlilna huma madwar 40 jew 41 appell u madwar 120 fuq VAT 98.  

Barra minn hekk kienet ġiet emendata l-liġi biex titnaqqas il-possibbilta` li wieħed joqgħod jagħmel appell billi ġiet introdotta s-sistema tal-provisional assessment u dawn qed iħallu l-effett fuq l-arretrati.  Nirringrazzjak.

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman, jien naħseb li meta wieħed jikkompara l-istampa li qed tiġi ppreżentata llum u li konna nippreżentaw sentejn, tlieta ilu jara li sar  ħafna titjib.  L-aspettazzjoni li konna qegħdin nagħtu qabel kienet misleading ħafna u jiena qed naħseb li l-accountant general se jerġa’ jħares lejn iċ-ċirkolari li kienet ħarġet fl-2004 biex jara jekk hemmx fejn wieħed jista’ jtejjeb.   Dik l-istess ċirkolari, wara tiġi għandna sabiex aħna nkunu nistgħu nagħmlu eżami tagħha u nżommu lill-Parlament u lil dan il-Kumitat aġġornat b’dak li għandu jidħol u l-effort kollu li qed isir għal dan il-għan.  Pero` irrid ngħid li dak li qal is-Sur Gauci huwa fatt, fis-sens li mhux ta’ min jagħti figuri li juru li l-gvern għandu jiġbor “tant” meta fil-fatt ikollu jiġbor ħafna inqas.

  THE CHAIRMAN:  Naqblu.  Għal-lum nieqfu hawnhekk u naġġorna l-Kumitat għal nhar it-Tlieta 31 ta’ Jannar, 2006 b’ aġenda li tiġi komunikata aktar tard.

Fid-8.39p.m. il-Kumitat aġġorna. 

